
Fai paaga le nuu o Jones ma le Unitec 
    E mautinoa o le a manuia se 

vaega o a tatou tamaiti o loo 

alaala i Aukilani i Sisifo i le  

faiga paaga a le Village Sports 

Academy ma le Unitec lea ua 

uma ona saini se maliega.  

   O le vaiaso na se’i mavae na 

faailoa ai le galulue faatasi o le  

VSA ma le a’oga e ala i lana  

polokalame ua faaigoa o le 

Bridgepoint Foundation  

Education.  

   O le Village Sports Academy o le     

foafoaga a le alii lakapi lausilafia o Laauli 

Michael Jones.   

   O lenei maliega o le a auala atu ai se 

fesoasoani a le alii ta’alo ma lana A’oga i le 

faaleleia o ausiga a fanau o loo a’oa’oina          

i totonu o le Unitec.  E taula’i tonu le 

fesoasoani i talavou Maori ma le          

Pasefika.  

   E 16 vaiaso o se polokalame o le a 

galulue faatasi ai, e fia ausia le vao sini  

moomia e pei o le atia’eina o le lototele,  

le poto ma tomai faaleta’ita’iga i galuega 

tautaaloga.  

   O le Aso Gafua na se’i mavae na amata 

ai le a’oga, a o le Aso Lulu na tatala  

aloa’ia ai le polokalame.  

   Na auai malo valaaulia e aofia ai  

tama ta’alo a le Blues ma sui taualoa 

 

                     E le fa’atauina~Not for Sale 

Otootoga talamua 
o le vaiaso 

TEINE A’OGA: Ia Mati, 2010, na ulufale ai le teine o         

Ma Xiuxuang i le a’oga mo le taimi muamua. E 102 ona  

tausaga i le taimi na ulufale ai. Fai mai lana tala e leai  

se taimi na mafai ai ona alu i le a’oga ona o lona pisi.    

 

mai isi a’oga ma faalapotopotoga.  

   Na faaalia se finagalo o le alii 

faatonu o le VSA e lagolagoina le 

taua o lenei faiga pa’aga mo a tatou 

talavou.  

   Na saunoa Jones, “O se mea lelei 

tele le ausia o sau miti i taaloga, 

peitai o le a’oga o le ki lea mo a’u ua 

mafai ai ona ou faia mea ou te 

mana’omia i le olaga,” saunoa Jones.  

   E maua le Tusipasi (Foundation 

Studies (Level 2) i le mae’a lelei ai    

o le taumafai i le 16 vaiaso.  

    O le Village Sports Academy a Laauli o se 

tasi a’oga faapitoa e ofoina atu tusipasi o le Fola 

1 e aulia le 4, e sauni ai fanau mo se faiva i 

taaloga—atoa ma isi tomai moomia mo galuega.  

     

            Unitec Student News                         

Ripoti o le Vaiaso 

Tala: O le tuliga moa 
     Chanelle Nanai  

Solo i tua le Numera ma 
le Saienisi  

O savali o le filemu        
a Amerika 

Aulia le 51 o le Ready 

to Read 

Ua atoa le 51 tausaga  

o le lomiga lausilafia o le  

Ready to Read.             

O le tausaga talu ai na 

faamanatu ai lona 50 e 

ala i le toe lomia o se 

tala a Margaret Mahy i se tusi lapo’a. O le Ready 

to Read na mua’i lomia i le 1963 ma avea fo’i o se 

alaga’oa taua i le a’oina o le faitau a le fanau laiti. 

E to’atele ni tusitala ua lauiloa nei sa amata mai  

o latou faiva i le Ready to Read.  

   

Totogi i le faia’oga se taui e $2500 

Na toe liliu e le pulega e tausia le va fealoa’i i 

galuega (ERA) le faaiuga a se a’oga na faamalolo 

ai se faia’oga i se tuua’iga e le moni. Na poloa’iina 

fo’i se $2500 e totogi atu i le faia’oga o Robyn 

Voss mo lagona mafatia e mafua i lea faaiuga a le 

a’oga. Na tuua’iina sese Voss e faapea na ia ave 

tali o fesili o le su’ega i tamaiti. Ae na faamaonia i 

su’esu’ega, na pu’e e tamaiti tali ia latou telefoni. 

Sa taatia le pepa tali i luga o lana laulau a o 

toesea le faia’oga mo se 10 minute.  

   

Ono avea le vavao ma se popolega 

O le faatula’i mai o faaiuga a nisi o a’oga mo le 

taofia o le toe a’oa’oina o A’oga Faalelotu ia latou 

silapasi, ua faaalia ai se popolega lautele i le isi 

laasaga e ono tula’i mai. I atunuu e pei o Farani, 

ua faamalosia nei le vavao e tapu ai le toe 

fa’aaogaina o faatusa—e aofia ai alaga’oa    

faalelotu i totonu o a’oga a le atunuu. O lona uiga 

o le a le toe vaaia se Tusi Paia, se avei, se ata, 

poo se tasi mea e atagia ai se talitonuga faalotu.  

     

O le faia’oga ma lana lesona ua ova 

O loo vesia le lotoifale o se a’oga i le itu i sisifo 

(West Coast) ona o le lesona a se faia’oga na ia 

talapipi ai faatinoga o feusuaiga faaulugalii i le 

vasega Tausaga 7 ma le 8. O le iuga, ua  

faamavae se sui o le Komiti Faafoe i le ita i le  

auala na faafoe ai e le pule ma le komiti faitioga  

a matua. E 11 mai le 16 matua na faailoa lo latou 

tetee i le mea na tupu. O le tala a le pule, sa 

taumafai le faia’oga e tali fesili faigata a tamaiti.    

 

 Alaga’oa aogā Saienisi 

Ua avanoa nei faia’oga e lomia le alaga’oa  

Saienisi o le igoa Connected i luga o le laina i o  

latou faataotoga faaonaponei (digital). O le  

Connected na uluai lomia i le 2002 o ni tusi, ma 

tufatufa atu fo’i i a’oga tulagalua a le atunuu. O  

lona sini o le faamasani ai o fanau i le saienisi ma 

autu e a’oa’oina ai. E talitonu o le faiga fou lenei o 

 le a avanoa ai le to’atele o fanau i lona faitauina. 

 E mafai ona e su’eina i luga o le Google Slides.  

  

A o lana miti, e fia alu i le a’oga i se aso. E iva le fanau, e 

toafitu ua i’u i iunivesite, ua matutua ma fai fanau. Ua uma 

lona pisi, o le a alu i le a’oga. E mautinoa le tele o lona poto 

masani e faasoa i le vasega, ma a’oga ai fo’i ma le faia’oga.  

 Se vaega o tama a’oga a le Village Sports Academy 

Laauli Michael Jones  © VSA 

    Imeli feso’ota’i: evaleon@xtra.co.nz;  saili.puletini.aoga.ola@gmail.com 

 



    “mafaufauga o le vaiaso”   

O le faasoa 

O le Ripoti  

 Solo i tua le Numera ma le Saienisi—saili ni tali 

   Lea fo’i  

na faaalia 

lata mai  

e le Mata-

galuega, 

le le ausia  

e le tasi-

vae-tolu o 

fanau 

tulagalua 

tapulaa o le Tusitusi, e mafua i le faaletonu o 

le faitautusi.  

   E ui la ina pepese nisi i le tulaga taualoa o 

Niu Sila o se malo e iloga le atamamai o ana 

tamaiti, ae le natia le mea moni.  

   O Niu Sila o se malo ua iloa i le ava telē e 

vavae ai le tuaoi o fanau papa’e ma isi fanau 

pe a faatusatusa ausiga.  

   O se malo pito sili ona vala ausiga mai lea 

lanu i lea lanu—mai lea ituaiga i lea ituaiga, 

poo lea vasega i lea vasega. I lana iloiloga  

o le 2009, na faapea mai le iuga o le PISA, e le 

o iai se suiga mo se lelei i mataupu nei e lua 

(Numera, Saienisi) mo fanau a le Pasefika.    

    O ni mea nei e le fa’aalialia e Niu Sila i  

luma ae nanā i tua, saunoa mai se tama’ita’i 

faia’oga Pasefika. O ni mea fo’i e faale talanoa 

i ai ta’ita’i o vaega faaupufai.  

   O le a la le mea e fai?  

   E malosi le taofi e maua le tali i le tapena 

lelei o faia’oga. E masani ona faatu mai le ata 

o le malo Finelani, e ave ai le faamuamua i le 

tapenaga mae’ae’a o lana aufaigaluega. 

   O Finelani o se malo e pei o Niu Sila, 6  

miliona tagata, ae iloga le eseese i talitonuga 

ma auala e fau ai malo lelei.     

   E mafua ai le filosofia a se failauga matua e          

faatatau i ai. Fai mai a ia e eseese auala, pei 

lava o le eseese o le kilikiti a Samoa ma lena 

a Papalagi. I Finelani o la latou auala o le ta 

ma le faate’a, a o Niu Sila e faamoemoe i le 

sapo ma le se’e.  

   ‘Fika ane la e oe poo le fea auala e malosi. 

Auā a ala le ta poo le te’a e le toe maua ni 

sapo ma ni see.’  

    Fai mai le toeaina, o Niu Sila o loo gaoioi  

i se auala vaivai, e lama na o le se’e lata mai, 

ae tuu pea le polo mamao e alu poo fea  

e leiloa ai.    

 

   E tatau ona lagolagoina  

       le Youth Guarantee 

      O le Komisi o Aoga Teseri na latou 

tapenaina le faavaagalue mo le fuafuaga a le 

malo ua iloa i le igoa Youth Guarantee. O le 

tali lea a le malo i le faafitauli o talavou ua 

tuua vave lotoa a’oga e leai ni tusipasi. O i 

latou nei e iu ane i le lisi o e le galulue ma 

avea ma avega i le malo atoa foi aiga e 

faalagolago i ai. E faatatau tonu le fuafuaga  

i le vaitausaga 16 -17.  

     O se faafitauli ua leva ona tulai mai,  

ae e le i iloga se tali i ai a faigamalo ua  

mavae. Peitai e iloga lona taua mo tatou auā 

o se vaega toatele o a tatou talavou e aafia ai.  

     Tatalaina i le 2010, o le lima lenei o  

tausaga o lona faagaoioiina ma e foliga mai o 

loo aga’i manuia i luma; lea ua tatala atu i le    

18 ma le 19 tausaga, o se tasi lenei foafoaga   

a le malo e itiiti ni faitioga i ai.  

     E tele ni tala manuia e pei ona lipotia ma 

faasalalauina, i fanau ua maua o latou 

tusipasi, ua maua ai isi tusipasi, ua maua foi 

ni galuega mautu e nisi, e mautinoa e fausia 

ai ni lumana’i fiafia.  

   Ua faalalo teisi ai ma le lisi o talavou le 

faigaluega, tainane o loo telē pea se vaega o le 

fe’au o loo totoe mo le malo.  

   O sina ataata lea o le faamoemoe e 

faatupuola mo isi talavou o iai i lea tulaga.   

A o se faamama avega i aiga ona o le ofo a le 

malo e totogi tau o a latou a’oga.  

   O se tala fiafia mo le malo ma kolisi le siisii 

pea i luga o pasi a le fanau i le NCEA tusipasi 

lona lua. Ae e iloga foi le numera o i latou e le 

uma le Tausaga 9 poo le 10. O latou nei e   

tatau ona oo i ai le savali a le polokalame.  

    O le tasi malosiaga o le polokalame o le 

taunapa i auala e taumau ai le naunau o 

tamaiti e nonofo pea seia iu lelei le taumafai.   

   O le upu moni, e le foma’i uma; o le to’atele 

o a tatou tamaiti e fiafia i le faiafi taavale, 

kamuta ma taaloga. Ae tatau lava ona maua 

se tusipasi.  

     Auā a maua le tusipasi, ua mafai ona iloa 

atu le isi tulimanu o le nuanua.   

 Faapei le a’oga o se afi tele e tuleia lou atina’e. I le 
a’oga e mafai ai e le afafine o se tagata mativa ona 
avea ma fomai, le atalii o se eli koale ona avea ma 
pule o le maina, ma se tama a ni faifaatoaga ona 
avea ma peresetene.  Nelson Mandela 

UA LATA MAI LE POLY UA LATOU SISIVA:  E iloa le fiafia e luelue ma milomilo. Teine a Kelston High, 2012.  

OLA 

   E le i mamao atu i tua se taimi na pito ai  

Niu Sila i luga o le faaputuga o malo e 

aupito lelei le Numera, Saienisi ma le Faitau 

a a latou tamaiti. I le 2009 na tula’i mai ai  

i le tulaga 5 o malo e 34, e tusa ma le faa-

tulagaga a le OECD, iloa i le igoa o le PISA.  

O lea tautua faavaomalo (OECD) na te  

vasagaina ausiga a malo e fua i iuga o suega 

a tamaiti a’oga—15 tausaga le matutua.    

   Talu mai le 2009, ua se’e i tua ae o ane i 

luma isi e fou mai i le malae. I le taimi nei 

ua pa’ū ifo e laasia le 20 e pei ona molimau 

faaiuga o le PISA.  

   I lana iloiloga i le tausaga talu ai (2013), 

na tula’i mai ai le Faitau Tusi i le 13—mai le 

tulaga 7 sa iai. O le Numera i le 23, mai le 

13 sa iai, ma le Saienisi i le tulaga 18, mai le 

7 sa iai i le 2009.  

   Ua saga faamaonia lenei pa’ū i le su’ega  

na su’esu’eina ai fanau ua 9 tausaga le  

matutua. I le tausaga na te’a, na su’eina ma 

tula’i mai ai Niu Sila i le ulivaa i le  

Matematika, i le iloiloga a le Timss sa fai  

(o le Timss o le faapuupuu o le Trends in  

International Mathematics and Science 

Study).  

   O lea fa’aaliga na mafua ai se lafoga a le 

Minisita o A’oga o le tatau ona toe fo’i e 

a’oa’o faavae masani o le Numera. E tele   

fo’i ni fefaaalia’iga o taofi na tula’i mai i lea 

taimi na alia’e mai ai.  

   O le fesili e tuusa’o ma faigofie, E faapefea 

ona faamatala lenei pa’ū?   

    E le o se se’e i ni vailaina se lua pe tolu a o 

se sulu e tupu ai se afaina.  

   O le se’e tuga i le Numera ma le Saienisi   

o ni mea ia e tatau ona popole ai Niu Sila, 

saunoa mai se faia’oga matua o le Numera  

i Aukilani. Ae sili ona faapopoleina i le se’e  

a le Faitau Tusi lea sa 7 i le 2009 a o lenei 

ua 13 i le 2013.  

   E manatu nisi e sala ina fetaufaoa’i le  

Numera ma le Saienisi, ae tatau lava ona 

tumau pe sili a’e fo’i le Faitau Tusi.  

   Ua talanoa le lalolagi a’oga i tamaiti a 

Shanghai e tae atigi’apa o latou matua i le 

auala ae sili a latou fanau i le numera, 

i fanau a fomai ma loia a Ausetalia ma     

Niu Sila. E faapefea ona faamatala lea mea? 

Luke Kohu, 38 ma Jacob Ripley, 17, i le polokalame 
taitaia e le Future Skills i Manukau. Ata Future Skills 



   O totonu o le togalaufala e iai pupuvao.  Ua 

sola le moa ma lafi i le pupuvao.  

   Na aapa atu le isi o’u tei i totonu o le  

faapuloulou ma mau loa i le si’usi’u o le moa. 

Ua mau le ‘u’u a lo’u tei i le moa, ae ua togi 

nei e le moa le lima, ma ua tagi leotele le  

moa i le fia sola ese.  

    Ua tago nei lo’u tei ua titina le moa ia pe, 

ma aua ai ne’i faataio leotele.  Na uma loa, 

matou o ma nai o’u tei matou te savalivali      

i le paka, ma ua galo atu ai ma le mea na 

tupu i le moa.  

     Na fai la matou mea’ai o le afiafi, ma na   

ou tago atu u le fasimoa.  E uma la’u  

mama e tasi ae fai mai lo’u tei, o le moa 

lea sa matou tuliina i le afiafi.  Ua ou 

toe manatua nei le matou tuligamoa, 

ma ua oso ai ma lo’u le fia’ai moa, ona  

o lea ou te mafaufau i le tagi a si moa,    

i le taimi na matou tuliina ai.   

    Na oso mai nei le isi o’u tei teine ma fai 

mai e avatu la’u fasimoa ma ia.  Na ou tago 

ave i ai la’u fasimoa ma lo’u fiafia.    

    Na otegia a’u e lo’u tina ina ua ou le ‘ai,    

ae leai so’u popole i lana ote.  Pau le mea ia 

aua ne’i o’u ‘ai i le moa.  Lea ua toeitiiti atoa 

le tolu tausaga talu mai le tuligamoa i  

Samoa, ae le galo ia te a’u le mata’utia o la 

matou tuligamoa. 

 O NI SOLO MALIE I PISIKOA 

OLA 

Laufatu 
a Samoa 
Laufatu 
a Samoa 

O lo’u atalii pele 

 

Manatua le tama pa’epa’e na tu i lo  

matou fale 

Faasamoa mai ua ofo ai lo’u tina ma fai 

atu, ‘Hey, do you speaky our langweh?” 

 

“Ou te sau mai Amelika i le setete o   

Idaho”.  

Patipati la’u toeaina ma faapea atu,  

“Oi, e te sau mai ga ‘o?” 

 

“Leai, o a’u o le pisikoa mai Amelika.” 

Ua te’i lo’u uncle o Pole ma fai atu,  

“Oi, pei uma lava kakou ke aiga!” 

 

“Leai, e le tele ni a’u tupe ae iai o’u     

tomai 

E fau ai ni tama’i fale tou te aga’i i ai”.   

Ae oso mai lo’u aunty o Soso,  

“Sitivi, e te mana’omia se fuakoso  

ma se fulavai?”  

 

Sitivi ua leva ona toe fo’i i Amelika 

Lafo mai le tupe e ta’i ai le paoa, le  

paipa, fau se fale fou lē ta’ua iila; 

E faaigoa e lo’u tamā, ‘o si o’u atalii 

faapelepele’.  

 

E le galo si teine 

Ioe, e le galo si teine palagi 

A o matou nonofo faatasi; 

Ai i soo se mea—ae sili figota o le sami;  

O lona mata’ai na o ai ma lo’u uncle 

E fai ‘alu’alu i le sami; 

Uma ane ua nonofo,  

Laki ai lena isupetafe.               

 

Avanoa  

mo le  

faatauina  

atu.  

Manaia e  

teu ai  

potu 

a’oga ma 

ofisa.  
 

         Tala a Chanelle Nanai;  Ata a Vaito’a Baker 

          O le tuliga moa 

Faailoaga ~Acknowledgements 

O le tala O le Tuliga Moa na muai lomia e le  

Learning Media i lana lomiga Samoa, Folauga 11.  

O lona faa-Samoa na saunia e Tui Toailoa. Ata 

faaopoopo: medjugore.com. 

O SE MAMANU A JANETSSAMOA.COM 

      Na alu le malaga a lo matou aiga i      

Samoa a o valu o’u tausaga. Na ou fiafia 

tele auā ou te le i alu muamua i Samoa.    

     E taunuu la matou malaga i Samoa ua 

po.  O le vevela ia ina ua ou alu i fafo mai le 

vaalele.  Pei a ua ou tofu i totonu o se  

ogaumu.  Na sili atu le vevela ina ua matou 

taunuu i totonu o le fale faatali pasese. E le 

i atoa se lua minute ae ua amata ona sisina 

lo’u afu.  

   Na matou o loa i le fale o le uso o lo’u  

tina.  Matou te taunuu atu ua momoe uma 

nai o’u tei. Faato’ā matou talanoa ina ua 

feala i le taeao. 

    Na mana’o le uso o  

lo’u tina e fai se  

suamoa mo la matou  

mea’ai o le afiafi. O le  

moa e aumai i le lafu  

moa a le toeaina o le 

matou aiga.  E tago atu le toeaina e pu’e 

mai le moa ae lele ese.  Amata loa ona    

matou tamomo’e e tuli le moa ia maua mai 

e fai ai la matou mea’ai. 

   O le moa e lanu pa’epa’e ma lanu mumu. 

E lapo’a lona tino, e lava ai la matou 

mea’ai.  O le mea lena na matou manana’o 

ai ia maua mai. 

    Ai a na iloa e le moa, o ia e fai ai la  

matou mea’ai o le afiafi.  Na matuā 

taumafai lava le moa e alu ese.  Ua fefe le 

moa ma ua tamo’e i le atoa.  A le fefe ai si 

meaola i le vaai mai e to’atele matou o loo  

tuliina ia.  

   Ua tamo’e atu nei le moa i le fanua o le 

aiga lea matou te tua’oi. O tafatafa o le fale 

o le aiga, o le toganiu ma le togalaufala.   

 

“ Ai a na iloa e le 

moa, o ia e fai ai  

la matou mea’ai    

o le afiafi ” 



Saili Aukuso                  

saili.puletini.aoga.ola@gmail.com 

Levi Tavita                                                  

evaleon@xtra.co.nz 

        LOU TALA  

   FA’ASOLOPITO                     

 O savali o le filemu a Amerika  

OLA 

Uluai savali o le filemu  

feiloai ma le peresetene 

J.F. Kennedy, 1961 

   O Samoa le isi atunuu na vave ona latou talia le faaulufale 

mai o sui o le polokalame fesoasoani a le malo Amerika na 

faaigoaina o le Peace Corps Volunteer. Na o le 5 tausaga e va 

ai lona tatalaina i Uosigitone ae ulufale o latou sui i Apia ia 

Mati, 1967. Ua ta’ua le suafa o le peresetene ta’uta’ua o  

John F. Kennedy faatasi ma lenei taulagalaga. O se faaaliga 

lelei na mafua ai, ina faavae ni sootaga malamalama i le va    

o Amerika ma isi malo e tusa ia latou tu ma agaifanua. Na 

faatino lea i le auina atu o ana savali (tamafanau) i atunuu 

ma o latou tomai ma agavaa e fesoasoani i atinae o nei malo.   

    Ua laasia nei le 50 tausaga o lana tautua, e silia i se 

210,000 ana savali o le filemu na galulue mo le polokalame     

i ni atunuu se 139. Mo Samoa, o loo faaauau pea lena tautua,  

e 14 ni ‘pisikoa’ o loo galulue i le matagaluega o a’oga, e 1775 

le aofa’i na ulufale ma galulue talu mai le 1967.  

    I le aulia ai o le ’afa senetenari e avanoa soo se tasi e iloilo 

le sao o alii ma tamaitai Meleke i le atinae o o latou malo ma 

tagata. Aemaise fo’i o lona sini tupito o le fausia o se lalolagi 

filemu. E le tauilo fo’i se iloiloga a tagata o Samoa i le aoga     

o le polokalame i a’oga a le fanau ae le ta’ua isi atina’e; ae   

mo e na a’oa’oina lelei e alii ma tamaitai Meleke, e talitonu e 

le fesiligia lena tulaga.   Wikipedia; Peace Corps Website 



UILI FAU UPU 

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

 

  1.  Tusi mai ni uiga se tolu   

 o le upu faga i le Igilisi:    

 ________________________

 ________________________

 ________________________ 

 

2.  Saili le upu (5mt) e tutusa 

uiga ma le forbid i le Igilisi 

           ________________________ 

 

3. Su’e le upu FAGASA, ma   

tusi sona faamatalaga:   

 

 ________________________

 ________________________  

 ________________________ 

 ________________________ 

Fa’atumu le paso i upu Samoa. Fill the crossword  

with Samoan words/names—unless stated otherwise.  

 PASO SAMOA GAGANA E LUA     

Fa’alava~Across  
1 Musician:   
Aniseto ? (7) 
5 Rugby: 
Bundee ? (3) 
 
7 dew (3) 
8 mystery 
word (7)  
9 embarra- 
ssed (2) 
10 past (3)  
12 delegate - 
(noun) (7)  
16 Roam (3)  
17 Learn (2) 
18 Stand (2) 
19 baldy (6)  
22 Liver (3)  
25 Radio freq (1,1) 
27 Stubborn (2) 
28 Culture:  
Feast at Namo! 
(3,3,4) 
30 hold (2) 
31 hoarse— 
voice (2)  
32 Swimmer: 
Gabrielle  
Who? (10) 

4.       Tusi uma upu/ fuiupu     

 e ta’i 4-7 mata’itusi, 

 ma o latou soa i le  

   Igilisi (English). 

          (E faitaulia ma upu  

          ua ta’ua i le 1, 2 & 3)  

           

 Lelei atoa =  12 upu 

          Lelei tele   =   8 upu  

          Lelei          =    6 upu 

___________________________ 

___________________________ 

___________________________ 

___________________________ 

 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina  ma  

lona  

fa’atulagaga  

e ese mai le isi.   

TALI GALUEGA 

Lalo~Down   
1 Advisor (6) 
2 A matai title (5) 
3 coconut leaf platter (5) 
4 Bible 2nd book (5) 
5 sow (pig) (7) 
6 cloth (2) 
11 Character in 
BroTown (5) 
   
13 rough (sea)  
(3)  
14 new (3) 
15 Bible  
character  
(Tusi o Ruta) 
20 lion (as spelt in the  
Bible) (5)  
21 A god mentioned in 
the Bible (1 Tupu 18) 
23 Stop! (5) 
24 What? (1,1) 
26 old  
Polynesian  
warrior (4)  
29 Samoa  
university— 
initials  
(1,1,1) 
 

UILI FAU’UPU 03                                    
1.  fata—shelf; fata—
stretcher; fata—trestle  
2. Faasa’oga: atafa—frigate 
bird (ae le o le seagull)  
3. faatafa (veape/soaveape).  
Soso i tua ae faaavanoa le ala; 
laa ese mai le mea o loo  tu ai. 
Faatafa faamolemole  se’i alu 
atu le taavale. Ua tu faatafa le 
tama ma lana avega. 
4. fata—trestle, fata—shelf, 
fata—stretcher, fata—carry,  
fafa—carry a person or load 
   
   

TALI PASO # 03 

SUDOKU #04 (TAALOGA I NUMERA)   

a 

TA’U MAI LE IGOA  

O LE FAATUSA MA 

LE MALO E MAUA AI 

 

(clue)  

 Amerika i Saute  

on someone’s back, 
fafā—underworld, fa’ata– 
aim; fa’ata—mirror, 
fa’atā—seal with tar 
(road), atafa—frigate 
bird, tafafā—square, four 
sided, faatafa—step aside  

TA’U MAI:  
Igoa o le  
Falesa:                
O le Uluai         
La O le Talalelei i Samoa,          
i totonu o le afioaga o  
Salelologa.  

F 

 TALI SUDOKU #03 

s 

© Sudokuessentials.com 

 POLE ma PAPA 

Papa, ou te le 
fiafia i sailiga 
ia fai mai o  
tatou e pito 
i lalo. . . 

  Se, o le fika a  
lena a le palagi 
ia . . . Ae a fua  
e tatou, o lena 
lava e seki a  
le mea latou ia 
  

Ae sa’o A! 

 

E tutusa lelei 

lua mafaufau 

ma lo’u faiaoga 

